
କଦାଚି ତ୍କାଳିଂଦୀ ତଟଵିପିନସଂଗୀତକପରୋ
ମୁଦା ଗୋପୀନାରୀ ଵଦନକମଲାସ୍ଵାଦମଧୁପଃ
ରମାଶଂଭୁବ୍ରହ୍ମା ମରପତିଗଣେଶାର୍ଚିତପଦୋ
ଜଗନ୍ନାଥଃ ସ୍ଵାମୀ ନୟନପଥଗାମୀ ଭଵତୁ ମେ || 1 ||

ଭୁଜେ ସଵ୍ୟେ ଵେଣୁଂ ଶିରସି ଶିଖିପିଂଛଂ କଟିତଟେ
ଦୁକୂଲଂ ନେତ୍ରାନ୍ତେ ସହଚର କଟାକ୍ଷଂ ଵିଦଧତେ
ସଦା ଶ୍ରୀମଦ୍ବୃଂଦା ଵନଵସତିଲୀଲାପରିଚୟୋ
ଜଗନ୍ନାଥଃ ସ୍ଵାମୀ ନୟନପଥଗାମୀ ଭଵତୁ ମେ || 2 ||

ମହାଂଭୋଧେସ୍ତୀରେ କନକରୁଚିରେ ନୀଲଶିଖରେ
ଵସନ୍ପ୍ରାସାଦାଂତ -ସ୍ସହଜବଲଭଦ୍ରେଣ ବଲିନା
ସୁଭଦ୍ରାମଧ୍ୟସ୍ଥ ସ୍ସକଲସୁରସେଵାଵସରଦୋ
ଜଗନ୍ନାଥଃ ସ୍ଵାମୀ ନୟନପଥଗାମୀ ଭଵତୁ ମେ || 3 ||

କଥାପାରାଵାରା ସ୍ସଜଲଜଲଦଶ୍ରେଣିରୁଚିରୋ
ରମାଵାଣୀସୌମ ସ୍ସୁରଦମଲପଦ୍ମୋଦ୍ଭଵମୁଖୈଃ
ସୁରେଂଦ୍ରୈ ରାରାଧ୍ୟଃ ଶ୍ରୁତିଗଣଶିଖାଗୀତଚରିତୋ
ଜଗନ୍ନାଥଃ ସ୍ଵାମୀ ନୟନପଥଗାମୀ ଭଵତୁ ମେ || 4 ||

ରଥାରୂଢୋ ଗଚ୍ଛ ନ୍ପଥି ମିଳଙତଭୂଦେଵପଟଲୈଃ
ସ୍ତୁତିପ୍ରାଦୁର୍ଭାଵଂ ପ୍ରତିପଦ ମୁପାକର୍ଣ୍ୟ ସଦୟଃ
ଦୟାସିନ୍ଧୁ ର୍ଭାନୁ ସ୍ସକଲଜଗତା ସିଂଧୁସୁତୟା
ଜଗନ୍ନାଥଃ ସ୍ଵାମୀ ନୟନପଥଗାମୀ ଭଵତୁ ମେ || 5 ||

ପରବ୍ରହ୍ମାପୀଡଃ କୁଵଲୟଦଳୋତ୍ଫୁଲ୍ଲନୟନୋ
ନିଵାସୀ ନୀଲାଦ୍ରୌ ନିହିତଚରଣୋନଂତଶିରସି
ରସାନଂଦୋ ରାଧା ସରସଵପୁରାଲିଂଗନସୁଖୋ
ଜଗନ୍ନାଥଃ ସ୍ଵାମୀ ନୟନପଥଗାମୀ ଭଵତୁ ମେ || 6 ||

ନ ଵୈ ପ୍ରାର୍ଥ୍ୟଂ ରାଜ୍ୟଂ ନ ଚ କନକିତାଂ ଭୋଗଵିଭଵଂ
ନ ୟାଚେ2 ହଂ ରମ୍ୟାଂ ନିଖିଲଜନକାମ୍ୟାଂ ଵରଵଧୂଂ
ସଦା କାଲେ କାଲେ ପ୍ରମଥପତିନା ଚୀତଚରିତୋ
ଜଗନ୍ନାଥଃ ସ୍ଵାମୀ ନୟନପଥଗାମୀ ଭଵତୁ ମେ || 7 ||

ହର ତ୍ଵଂ ସଂସାରଂ ଦ୍ରୁତତର ମସାରଂ ସୁରପତେ
ହର ତ୍ଵଂ ପାପାନାଂ ଵିତତି ମପରାଂ ୟାଦଵପତେ
ଅହୋ ଦୀନାନାଥଂ ନିହିତ ମଚଲଂ ନିଶ୍ଚିତପଦଂ
ଜଗନ୍ନାଥଃ ସ୍ଵାମୀ ନୟନପଥଗାମୀ ଭଵତୁ ମେ || 8 ||

ଇତି ଜଗନ୍ନାଥାକଷ୍ଟକଂ

